
   
  
 

Inarinsaamenkielinen käännös 
 
 
 

Nr 1378 
 

Laahâ 
Meccihaldâttâsâst 

Adelum Helsigist 30 peeivi juovlâmáánu 2004 
————— 

 
Ovdâskode miärádâs mield asâttuvvoo: 
 

1 § 

Haaldâtlâš sajattâh 

Meccihaldâttâs lii eennâm- já meccituálu-
ministeriö haldâttâhsyergist tuáimee staatâ 
finnodâhlájádâs. Luándusuojâlemaašijn Mec-
cihaldâttâs lii pirâsministeriö stivrimvuálá-
žin. 

Meccihaldâttâsân heiviittuvvoo staatâ fin-
nodâhlájádâsâin adelum laahâ (1185/2002), 
maŋeláá finnodâhlájádâslaahâ, jis taan 
laavâst ij nubenáál asâttuu. 

 
2 §  

Pargoh 

Meccihaldâttâs tipšo, kiävttá já suoijâl 
luánduvaarijd já eres omâduv, moh láá ton 
haaldust. Meccihaldâttâs kalga toimâđ 
pištevávt já puáđuslávt. 

Meccihaldâttâs háárjut finnodâhtooimâ 
taan laavâst asâttum ohtsâškodálij kenigâsâi 
ooleest já tipšo almos haldâttâhpargoid. 

 
3 §  

Finnodâhtooimâ toimâsyergi 

Meccihaldâttâs finnodâhtooimâ toimâsyer-
gin lii meccituálu já eres luánduvarij kevttim  

sehe toid lohtâseijee pyevtittâsah já palvâlu-
sah. 
 

4 §  

Almos ohtsâškodáliih genigâsah 

Luánduvarij pištevâš tipšom já kevttim ter-
gâdin uássin kalga Meccihaldâttâs väldiđ tar-
bâšân uáinun biologâlâš maaŋgâmuđusâš-
vuođâ suojâlem já ulmemiäldásâš lasettem 
mecij já eres luánduvarij tipšomân, kiävtun já 
suoijâlmân asâttum eres mittomerijgijn. Mec-
cihaldâttâs kalga lasseen väldiđ uáinun luán-
du astoääigikevttim sehe pargotilálâšvuođâ 
ovdedem vátámusâid. 

Luánduvarij tipšom, kevttim já suojâlem, 
maid Meccihaldâttâs haaldâš, kalgeh heiviit-
tuđ oohtân Sämitiggeest adelum laavâst 
(974/1995) uávildum sämikuávlun nuuvt, et 
sämmilij kulttuur hárjuttem vátámušah tur-
vâstuvvojeh, sehe puásuituálulaavâst 
(848/1990) uáivildum puásuituálukuávlust 
nuuvt, et puásuituálulaavâst asâttum kenigâ-
sah tiävdojeh. 

Meccihaldâttâs rahttât hoittáđ pargoidis 
meiddei spikâstâhtiileest nuuvt ko eennâm- 
já meccituáluministeriö já piäluštâskidânjâsâi 
uásild piäluštâsministeriö meridává. Mecci-
haldâttâs nuávdit lasseen piäluštâskidânjâsâi 
já toi tálupalvâlusâi uásild piäluštâsministeriö 
torvolâšvuođâmiärádâsâid. 

 
 
 
 
 

10



   
  
 

Meccihaldâttâs addeel piäluštâsvirgeomâ-
hááih äššitobdeeiše meccipuálui tuástumist já 
rahttât jiešráđálávt meccipuálui estimân já 
tuástumân oovtâst piäluštâsvirgeomâhijgijn 
staatâ enâmijn, maid tot haaldâš. 

 
5 §  

Eres ohtsâškodáliih kenigâsah 

Meccihaldâttâs tooimâst váldojeh uáinun 
tutkâmuš, máttááttâs, piäluštâsvuoimij já rä-
jikocceemlájádâs eennâmkiävtu táárbuh. 
 
 

6 § 

Almos haldâttâhpargoh 

Meccihaldâttâs almos haldâttâšpargoh láá: 
1) luándusuojâlemlaavâst (1096/1996) sehe 

ton já luándusuojâlemlaavâ (71/1923) vuá-
đuld vuáđudum luándusuojâlemkuávluid 
kyeskee laavâin asâttum luándusuojâlempar-
goh sehe luándusuojâlemkuávlui haahâm; 

2) meccikuávlulaavâst (62/1991), kuálás-
tuslaavâst (286/1982), nuorttâlâšlaavâst 
(253/1995), meccijotolâhlaavâst (670/1991), 
miäcástemlaavâst (615/1993), vuoigâdvuo-
đâst almos čäcikuávloid adelum laavâst 
(204/1966), piäluštâslaavâst (468/2003), puá-
suituálulaavâst (848/1990), puásuituálu já 
luánduiäláttâsâi ruttâdemlaavâst (45/2000) já 
olgonlihâdemlaavâst (606/1973) asâttum par-
goh; 

3) luándu- já astojotteempalvâlusâi pyevtit-
tem; 

4) meccivalje- já kyelituálulâš tooimâi olá-
šuttem; 

5) pivdokocceem; 
6) muorâi siemânij hahâmân já visásmit-

timvuorkkiimân kullee pargoh; sehe 
7) čäcilaavâst (264/1961) asâttum já eres 

vestimân kullee pargoh. 
 

7 §  

Almos haldâttâhpargoi ruttâdem 

Meccihaldâttâs almos haldâttâhpargoi tip-
šom ruttâduvvoo staatâ budjetist sierâ čujot-
tum meriruđâigijn. 

8 § 

Almos haldâttâspargoi ornim  

Ovdeláá 6 §:st uáivildum almos haldâttâh-
pargoi tipšom várás Meccihaldâttâsâst lii sie-
rânâs almos haldâttâhpargoi ohtâdâh, mon 
hovdân tuáimá luándupalvâlemhovdâ. Luán-
dupalvâlemhoovdâ noomâtmist asâttuvvoo 
staatârääđi asâttâssáin. 

Luándupalvâlemhovdâ tipšo taid almos 
haldâttâhpargoid lohtâseijee pargoid, moh iä 
lah taan laavâ 10 § mield kuulâ stiivrân já 
toimâttâshoovdân. Luándupalvâlemhovdâ 
tuhhit já vuáláčáálá oovtâst stivráin finno-
dâhlájádâslaavâ 13 § 1 momentist uáivildum 
sierânâs ruttâtuálulopâttem. 

Miäcástem já kuálástem kyeskee almos 
haldâttâhpargoh (pivdokocceemääših), moh 2 
moomeent mield iä kulluu stiivrân tâi toimât-
tâshoovdân, tipšo kuittâg almos haldâttâh-
pargoi ohtâduvvâst pivdotuáluhovdâ. Pivdo-
tuáluhoovdâ noomâtmist asâttuvvoo 
staatârääđi asâttâssáin. 
 

9 § 

Almos haldâttâspargoi čuávdimväldi 

Luándupalvâlemhovdâ čuávdá 6 §:st uái-
vildum almos haldâttâhpargoid kullee haldât-
tâhaašijd já almos haldâttâhpargoi ohtâduv 
kyeskee virgeomâhâšaašijd eereeb kuálástu-
sân já miäcástmân lohtâseijee lopeaašijd, 
maid čuávdá pivdotuáluhovdâ. 

Meccijotolâhlaavâ 4 §:st, kuálástuslaavâ  5 
§:st já miäcástemlaavâ 6 §:st uáivildum luu-
viijd tâi miärádâssáid Meccihaldâttâs haldâ-
šemvuáláá kuávlu kevttimist nomâttum laa-
vâi miäldásâš uáivilân puáhtá nanodiđ kuáv-
lukuáhtásijd tiätumeerijd. 

Ovdeláá 2 momentist uáivildum tiätumerij 
ooleest luándupalvâlemhovdâ puáhtá sirdeđ 
meccijotolâhlaavâ 4 §:st já pivdotuáluhovdâ 
kuálástuslaavâ 5 §:st já miäcástemlaavâ 6 
§:st uáivildum ovtâskâs love kyeskee miä-
rádâs toohâm Meccihaldâttâs virgealmai tâi 
taggaar Meccihaldâttâs pargei tâi ulguupiäláá 
siärvádâhhân, maid jiešráđálâšvuođâ, lyetit-
titteevuođâ já eres ašij árvuštâlmist oovdân-
puáttâm ašij tiet kalga anneeđ paargon hiäi-
vulâžžân. Meccihaldâttâs já luuvijd mieđet-

teijee ulguupiälái siärváduvâi toimáid heiviit-
tuvvoo táágu pehti tot, mii haldâttâhlaavâst 
(434/2003), virgeomâhái tooimâ almolâšvuo-
đâst adelum laavâst (423/2003) já säämi kie-
lâlaavâst (1086/2003) asâttuvvoo, sehe las-
seen tot, mii rikoslaavâst (39/1889) rikos-
vuoigâdvuođâlâš virgeovdâsvástádâsâst asât-
tuvvoo. 

Ovdeláá 3 momentist uáivildum aašijd 
kyeskee ovtâskâs love puátá adeliđ meiddei 
maašinlávt sehe miärádâs puáhtá adeliđ 
nuuvt et äšši ij oodânpuohtuu. 

Luándusuojâlemkuávlu já astojotteemkuáv-
lu oornignjuolgâdus adelem sehe 2 momen-
tist asâttum tiätumerij nanodem eereeb luán-
dupalvâlemhovdâ já pivdotuáluhovdâ, luán-
dupalvâlemhoovdâ kuullâm maŋa, uážžuh 
kirjálávt sirdeđ taan ceehi mield olsis kullee 
čuávdimvääldi eres almos haldâttâhpargoi 
ohtâduv virgealmai. 

Kuávlukuáhtásij tiätumerij nanodem kyes-
kee miärádâs kalga adeliđ tiättun almostiät-
tunadelem häämist nuuvt ko haldâttâhlaavâst 
asâttuvvoo. 

 
 

10 § 

Almos haldâttâhpargoi stivrim já kocceem 

Spiekâstmáin tast, maid finnodâhlájádâs-
laavâ 8 §:st asâttuvvoo, eennâm- já meccituá-
luministeriö já pirâsministeriö stivriv já koc-
ceev toimâsuorgijdis uásild Meccihaldâttâsân 
kullee almos haldâttâhpargoi tipšom nuuvt 
ko virgáduvâi já lájádâsâi tooimâ stivriimist 
já kocemist sierâ asâttuvvoo. 

Ovdeláá 1 momentist uáivildum ministeriöi 
stivrim já kocceem ooleest Meccihaldâttâs 
stivrâ; 

1) huolât almos haldâttâhpargoi tipšom al-
mos stivriimist já kocemist; 

2) huolât tast, et pargoh hoittájuvvojeh 
ovdâskode já eres virgeomâhij miärádâsâi já 
njuolgâdusâi miäldásávt já et almos haldât-
tâhpargoi ruttâtuálu já varijtipšom kocceem 
lii ääšimiäldásávt uárnejum; sehe 

3) almos haldâttâhpargoi ohtâduv oovdân-
pyehtim finniidittijn meerrid aašijn, moin 
asâttuvvoo finnodâhlájádâslaavâ 10 § 2 moo-
meent 1,2 já 7 soojijn. 

Ovdeláá 1 momentist uáivildum ministeriöi 

sehe stiivrâ stivrim já kocceem ooleest Mec-
cihaldâttâs toimâttâshovdâ västid Meccihal-
dâttâsân kullee almos haldâttâhpargoi tipšom 
almos joođeetmist já oovdedmist sehe huolât 
uásistis tast, et finnodâhlájádâslaavâ 13 § 1 
momentist uáivildum sierânâs ruttâtuálu lii 
laavâmiäldásâš já et almos haldâttâhpargoi 
hoittám kyeskee varijtipšom lii lyetittittee 
vuovvijn uárnejum. 

 
 

11 § 

Pivdokocceem 

Pivdokocemist asâttuvvoo lavváin sierâ. 
 
 

12 §  

Ovdâsvástádâs almos haldâttâhpargoi 
tipšomist 

Meccihaldâttâs almos haldâttâhpargo tipšo-
mist šaddee vaahâg sajanmäksimist lii vyei-
mist tot, mii virgeovdâsvástádâssáin tovât-
tum vaahâg sajanmäksimist sierâ asâttuvvoo. 
 
 

13 §  

Nubástusuuccâm 

Luándusuojâlemlaavâ miäldásâš Meccihal-
dâttâs miärádâsâsân uážžu uuccâđ vaidâl-
máin nubástus toimâváldálâš haldâttâhvuoi-
gâdvuođâst nuuvt ko luándusuojâlemlaavâst 
asâttuvvoo. 

Ovdeláá 9 § 2 momentist uáivildum tiätu-
meerijd kyeskee miärádâsân uqžžu uuccâđ 
vaidâlmáin nubástus toimâváldálâš haldâttâh-
vuoigâdvuođâst nuuvt ko haldâttâhlaavâst 
(586/1996) asâttuvvoo. 

Ovdeláá 9 § 3 momentist uáivildum ovtâs-
kâs miärádâsân uážžu uuccâđ njuolgim Mec-
cihaldâttâsâst. Njuolgimvátámuš kalga too-
hâđ 30 peeivi siste miärádâs tiättunfinniimist. 
Njuolgimvátámušân adelum Meccihaldâttâs 
miärádâsân uážžu uuccâđ vaidâlmáin nubás-
tus toimâváldálâš haldâttâhvuoigâdvuođâst 
nuuvt ko haldâttâhlaavâkevttimlaavâst asât-
tuvvoo. 

Ovdeláá 9 § 2 momentist uáivildum tiätu-
meerijd kyeskee miärádâs sehe 9 § 3 momen-
tist uáivildum ovtâskâs love kyeskee Mecci-
haldâttâs miärádâs puáhtá olášuttuđ nubás-
tusucâmist peerusthánnáá. Nubástusuuccâm-
virgeomâhâš puáhtá kuittâg kieldiđ miärádâs 
olášuttem. 

Eres taan laavâst uaivildum Meccihaldâttâs 
miärádâsân uážžu uuccâđ vaidâlmáin nubás-
tus táálunkuávluiäláttâsâi vaidâlemlävdikod-
deest nuuvt, ko haldâttâhlaavâkevttimlaavâst 
asâttuvvoo. 
 
 

14 §  

Almos haldâttâhpargoi omâdâh 

Almos haldâttâhpargoi várás Meccihaldât-
tâs haaldâš luándusuojâlemkávluid já mec-
cikuávluid, eres suojâlemuáivilân čujottum 
tâi haahum kuávluid sehe eres almos haldât-
tâhpargoi tipšom tááhust tárbulâš omâduv. 
Almos haldâttâhpargoi omâdâh kulá Mecci-
haldâttâs eres jieijâs uáiviomâdâhân. 
 
 

15 § 

Hadestâllâm 

Meccihaldâttâs finnodâhtooimâ puáhtuseh 
já palvâlusah hadestâlluvvojeh finnodâheko-
nomâlâš prinsiipâigijn. 

Ovdeláá 1 momentist aasâtmist spiekâst-
máin 

1) Kiemâ, Ruávinjaargâ já Tuárnus kaav-
pugij ässein lii vuoigâdvuotâ miäcástiđ Mec-
cihaldâttâs čujottem vijđoduvâin jieškuástá-
dâsáárvu västideijee mávsoin, jis tot lii finno-
dâhekonomâlâš haddeest vyeleeb; sehe 

2) kieldâlijn lii vuoigâdvuotâ kevttiđ päik-
kikieldâs Meccihaldâttâs haldâšemvuáláá vij-
đoduv meccijotolâhlaavâ (670/1991) miäldá-
sâš meccijotolâhân nuuvtá. 

Meccihaldâttâs almos haldâttâhpargoid kul-
lee mávsui hodij meerridmist heiviittuvvoo 
tot, mii staatâ máksuvuáđuslaavâst 
(150/1992) asâttuvvoo. Almos haldâttâhpaar-
gon lohtâseijee máávsu mäksim kyeskee nu-
bástusucâmân heiviittuvvoo, mii staatâ mák-
suvuáđuslaavâ 11 b §:st asâttuvvoo. 

16 §  

Kidânjâsomâduv kyeskee miärádâstoohâm 

Spiekâstmáin tast, maid finnodâhlájádâs-
laavâ 14 §: 2 momentist asâttuvvoo staatârää-
đi meridemvääldist, ko kidânjâsomâdâh sir-
doo finnodâhlájádâsân tâi finnodâhlájádâsâst 
staatâ ruttâtuálun, meerrid eennâm- já mecci-
tuáluministeriö taggaar ovtâskâs kidânjâs-
omâduv čuásáttuv tâi kidânjâsomâduv oles-
lâšvuođâ sirdemist Meccihaldâttâsân, mon 
ášálâš árvu lii enâmustáá vittâ miljovn eurod, 
teikkâ jis lii koččâmuš luándusuojâlem olá-
šutmân lohtâseijee kidânjâsomâduv sirde-
mist, lii merideijen pirâsministeriö. Sirdem 
merkkejuvvoo finnodâhlájádâs eres jieijâs 
uáiviomâduv lasattâssân tâi kepidâssân teik-
kâ loovnâiävtuigijn adelum omâdâhhân. 

Kidânjâsomâduv sirdemân Meccihaldâttâs 
já nube staatâ finnodâhlájádâs kooskâst hei-
viittuvvoo tot, maid vuoigâdvuođâst staatâ 
kidânjâsomâduv luovâtmist adelum laavâst 
asâttuvvoo. 

Spiekâstmáin tast,  mii finnodâhlájádâslaa-
vâ 10 § 2 moomeent 10 saajeest asâttuvvoo, 
Meccihaldâttâs stivrâ meerid kidânjâsomâ-
duv haahâm, sehe ton mieldi ko meiddei vuo-
igâdvuođâst luovâttiđ staatâ kidânjâsomâ-
duvvâst adelum laavâst asâttuvvoo, kidânjâs-
omâduv luovâttem já laiguuttem kyskee me-
ridemvääldi orniimist Meccihaldâttâsâst. 

Meccihaldâttâs haldâšemvuálááš kidânjâs 
omâduv, mon kevttimvuoigâdvuotâ lii piä-
luštâsvuoimijn, ij uážu luovâttiđ eennâm- já 
meccituáluministeriö tâi Meccihaldâttâs miä-
rádâssáin nuuvt et piäluštâsministeriö ij mie-
đâ toos, jis staatârääđi ij ovtâskâstábáhtusâst 
nubenáál meerrid. 
 
 

17 §  

Táhádâsah 

Meccihaldâttâsâst lii vuoigâdvuotâ finno-
dâhtoimâstis kevttiđ ulguupiälááid adelum 
táhádâs, jis táhádâs adelemtárbu vuáđuduvá 
laahân tâi kištotilálâšvuođâst nuávdittum al-
moslávt tuhhiittum prinsiippááid. Ovdâskod-
de meerrid staatâ budjet kieđâvuššâm 
ohtâvuođâst táhádâsâi enâmusmeerijn. 

Staatârääđi asâttâssáin asâttuvvoo táárbu 
mield tärhibeht táhádâsâi kevttimist já tääsist. 

Spiekâstmáin tast, mii finnodâhlájádâslaa-
vâ 6 §:st asâttuvvoo staatâ ovdâsvástádâsâst, 
västid 1 momentist uáivildum táhádâssááid 
kullee ovdâsvástádâsâin tuše Meccihaldâttâs. 
 
 

18 § 

Pargoviehâ 

Meccihaldâttâs pargovievâ palvâluskoskâ-
vuotâ lii pargosopâmuškoskâvuotâ. Almos 
vääldi sistetuállee pargoi tipšoo ulmui palvâ-
luskoskâvuotâ lii kuittâg virgekoskâvuotâ, jis 
laavâst tâi staatârääđi asâttâssáin ij nubenáál 
asâttuu. 

Meccihaldâttâs virgealmaaid, virgijd já vir-
gekoskâvuotân heiviittuvvojeh staatâ virge-
koskâvuođâ kyeskee njuolgâdusah já finno-
dâhlájádâs viirgijd kyeskee virgeiähtusopâ-
muš iävtuh. 
 
 

19 § 

Toimâttâshoovdâ nomâttem 

Spiekâstmáin tast, mii finnodâhlájádâslaa-
vâ 10 § 2 moomeent 3 saajeest asâttuvvoo 
stiivrâ toimâvääldist nomâttiđ já luovâscelk-
kiđ toimâttâshoovdâ, Meccihaldâttâs toimât-
tâshoovdâ noomât já luovâsciälkká eennâm- 
já meccituáluministeriö oovdânpyehtimist 
staatârääđi. Ovdil ääši kieđâvuššâm tast kal-
ga pivdeđ pirâsministeriö ciälkkámuš. 
 
 
 

20 § 

Ráđádâllâmkodeh 

Meccihaldâttâs haldâšemvuálááš staatâ vij-
đoduvâi kevttim kyeskee miärádâstoohâm iš-
šeen páihálij ulmui sajattuv vuáhán väldimân 
já tooimâi oohtânheiviittem oovdedmân láá 
lääni- tâi kuávlukuáhtásiih ráđádâllâmkodeh. 

Ráđádâllâmkudij pargoin, čuákánpiejâmist, 
toimâpaajeest já aasâtmist asâttuvvoo tärhi-
beht staatârääđi asâttâssáin. 

21 §  

Tärhibeh njuolgâdusah 

Staatârääđi asâttâssáin puáhtá adeliđ tärhi-
bijd njuolgâdusâid stiivrâ čuákánpiejâmist, 
pargoin, meridemvääldist já jesânij tohálâš-
vuođâst, toimâttâshoovdâst sehe stiivrâ jesâ-
nij já tilitärhisteijei palhâšumijn sehe taan 
laavâ olášutmist. 
 
 
 

22 § 

Vuáimánpuáttim 

Taat laahâ puátá vuáimán 1 peeivi uđđâive-
máánu 2005 já toin komettuvvoo Meccihal-
dâttâsâst 17 peeivi juovlâmáánu 1993 adelum 
laahâ (1169/1993) toos maŋeláá rahtum nu-
bástusâidiskijn. 

Ovdil taan laavâ vuáimánpuáttim puáhtá 
algâttiđ ton olášuttem vaattâm tooimâid. 
 
 
 

23 §  

Sirdâšemnjuolgâdusah 

Meccihaldâttâsân laavâst tâi asâttâsâst asât-
tum tâi toi vuáđuld adelum pargoh sehe toos 
kullojeijee vuoigâdvuođah já kenigâsah 
sirdâšuveh taan laavâ miäldásii Mecci-
haldâttâsân. 

Komettum laavâ mield asâttum Meccihal-
dâttâs stivrâ juátká finnodâhlájádâslaavâ 
miäldásâžžân Meccihaldâttâs stivrân algâal-
gâlâš toimâpaajees loopân. 

Meccihaldâttâs toimâttâshoovdâ sehe luán-
dusuojâlemohtâduv já virgeomâhâšohtâduv 
hovdâi virgeh jaskeh luovâscelhihánnáá, ko 
taat lááhâ puátá vuáimán. Meccihaldâttâs toi-
mâttâshovdâ sirdâšuvá taan laavâ vuáimán-
puáđidijn finnodâhlájádâslaavâ miäldásâžžân 
Meccihaldâttâs toimâttâshovdân já luándu-
suojâlemohtâduv hovdâ taan laavâ 
miäldásâžžân luándupalvâlemhovdân. 

Meccihaldâttâs virgeh sehe virge- já pargo-
sopâmuskoskâvuođâlâš ulmuuh sirdâšuveh 
taan laavâ miäldásávt Meccihaldâttâsân já 

pargoviehâ siäilut palvâluskoskâvuođâs iävt-
toid kullee vuoigâdvuođâid já kenigâsvuo-

đâid. Virgij sirdemân ij taarbâš virgealmaa 
mieđettem. 

Helsigist 30 peeivi juovlâmáánu 2004 

 
Täsivääldi President 

TARJA HALONEN 

 
 
 
 

Eennâm- já meccituáluminister Juha Korkeaoja 

